
Oqaluuserisassanut nassuiaat 

(Inatsisartut Siulittaasuat) 

 

Inatsisartunut ilaasortaq Mette Arqe-Hammeken, Naleraq, 2024-mi novembarip ulluisa 21-ata 

tungaanut sulinngiffeqarpoq, taamaalillunilu sinniisussamik ataatsimiigiaqqusisoqarluni. 

 

Isumaginninnermut, Ilaqutariinnut, Suliffeqarnermut Nunamullu Namminermut Naalakkersuisoq 

immikkoortup 22-p tunuartinneqarnissaanik qinnuteqarpoq. 

 

Immikkoortup 22-p qulequtaraa: 

Siunnersuut uunga: Kalaallit Nunaannut suliffissarsiortut killilersimaarnissaat pillugu Inatsisartut 

inatsisaata allanngortinnissaa pillugu Inatsisartut inatsisaat (Inuit immikkut ittumik Kalaallit 

Nunaannut attuumassuteqartutut isigineqarsinnaanissaannut tunngatillugu piumasaqaatinik 

allannguineq) 

 

Aningaasaqarnermut Akileraartarnermullu Naalakkersuisoq immikkoortup 16-p 

tunuartinneqarnissaanik qinnuteqarpoq. 

 

Immikkoortup 16-p qulequtaraa: 

Uunga siunnersuut: Pisortanut akiitsut akilersinniarneqartarnerat, pinaveersaartinneqarnissaallu 

pillugit Inatsisartut inatsisaata allanngortinneqarnera pillugu Inatsisartut inatsisaat. 

(Atuuffissaasa annertusitinneqarnerat, ilanngaatiginnissinnaatitaanerup annertusitinneqarnera, 

naatsorsuilluni akiliinissamut piffissaliussap allanngortinneqarnerata malitsigisaanik 

sunniutaasumik allanngortitsineq, akiligassiissutit aningaasartaasa minnerpaaffissaat, atsiornissamut 

piumasaqaatinut ilaatitsinnginnissamut piginnaatitsissut, akiligassiissutit annikitsut 

isumakkeerneqartarnerat) 

 

Siunnersuuteqartoq aalajangiiffigisassatut siunnersuutimi immikkoortup 56-ip 

tunuartinneqarnissaanik qinnuteqarpoq.  

Immikkoortoq 56 oqaluuserisassanit tunuartinneqarpoq. 

 

Immikkoortup 56-ip qulequtaraa: UKA2025 sioqqullugu utoqqalinersiaqarneq pillugu inatsisip 

allanngortinneqarnissaa siunertaralugu Inatsisartut Inatsisissaattut siunnersuummik Naalakkersuisut 

saqqummiusseqqullugit peqquneqarnissaannik Inatsisartut aalajangiiffigisassaattut siunnersuut, 

taamaalilluni utoqqalinersiat tunngaviusumik soraarnerussutisianut soraarnerussutisianullu tapinut 

agguarneqarnerat atorunnaarsinneqassalluni, aamma taamaalilluni utoqqalinersiallit namminneq 

inooqatigisalluunniit isertitai apeqqutaatinnagit ukiumut 165.000 kr.-inik 

soraarnerussutisiaqalernissamut pisinnaatitaaffeqalissallutik. Utoqqalinerisiat maannakkumut 

periuseq atorlugu ukiumut ataasiarlutik Kalaallit Nunaanni Naatsorsueqqissaartarfiup procentimik 

aaqqiissutaasumik naatsorsugaa toqqammavigalugu nalimmassaaserneqartassapput. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Taasisarnerit pillugit uku akornanni isumaqatigiissuteqartoqarpoq: 

Aqqalu C. Jerimiassen, Atassut aamma Najaaraq Møller, Siumut. 

 


